


Mavzuga oid adabiyotlarning tahlili. Bu asarlarning janri haqida tanigli olimlar o‘z fikrlarini tur-
licha izohlaganlar. Jumladan, Navoiy nasri yuzasidan keng tadqiqotlar olib borgan navoiyshunos olima
Suyima G*aniyeva “Navoiy nasri nafosati” risolasida bu asarlarni biografik-memuar asar deb tasnif gilgan'.

Navoiy nasriy asarlari uslubini tadqiq etgan olim Q.Ergashevning ta’kidicha, Navoiyning maqsadi
Jomiyning “holoti ni yozish emas, balki Jomiy bilan o‘zi o‘rtasida o‘tgan “holot™ni galamga olish bo‘lgan.
Bir mugaddima, uch maqola va xotimadan iborat bo‘lgan asarning mundarijasi va mazmuni ham ana shu
magsadga bo‘ysundirilgan. Mana shu beshta gismda bayon qilingan voqealar markazida fagat Jomiy
(““alar”) turmaydi, balki Navoiy (“faqir”) ham u bilan yonma-yon turadi.

Shunday qilib, asaming asosiy mazmunini Jomiy va Navoiy orasida o‘tgan “holot” tashkil etadi va
aynan mana shu o°ziga xoslik uni manogqiblardan ajratib turuvchi asosiy janriy belgilardan biridir. Mazkur
“holot” asarning markazida, ham mullifning digqgat markazida turadi. Manogqiblarda esa asar markazida
manoqib gaysi shayx yoki avliyoga bag‘ishlangan bo‘lsa, o‘sha shaxs turadi. Manoqiblar butunlay o°ziga
xos mazmun-mundarijaga ¢ga asarlardir. Ularda, asosan, avliyolarning, so‘fiylarning manoqibiy hayoti
hagida hikoya gilinadi. Manoqibiy hayot esa real biografiyadan farq giladi. Manoqiblarning mualliflari real,
tarixiy faktlardan ko‘ra ko‘proq rivoyatlar, nagllarga suyanadilar. Shuningdek, zikr etilayotgan avlivoning
karomatlari hagidagi hikovyatlar manoqiblarning asosiy mazmunini tashkil etadi. Bu jihatdan qaraganda
“Xamsat ul-mutahayyirin”ni ham, “Holot”larni ham manogqiblar sirasiga kiritishga mutlaqo asos yo‘q, zero,
Navoiy har uchala asarda ham faqat ishonchli ma’lumotlami keltiradi. Ularda bayon qilingan vogealarning
aksariyatiga Navoiyning o‘zi guvoh bo‘lgan, ishtirok etgan, mazkur asarlar asosida rivoyatlar, nagllar emas,
real faktlar va hayotiy hodisalar yotadi?.

Manoqiblarning yaratilish tarixini o‘rganishda “manoqib”ni alohida janr sifatidagina emas, balki
Sharqdagi hagiografik (avliyolar hayoti va fazilatlarini tasvirlovchi) adabiyotning shakllanish jarayoni bi-
lan garash ilmiy jihatdan to‘g‘ri bo‘ladi. Hagiografik adabiyot-diniy magomga ega bo‘lgan “avliyolar”, yo-
ki “mugaddas kishilar’ga bag ‘ishlangan biografik janr. Sharqda avliyolar, zohidlar va so‘fiylar hayoti haqi-
dagi asarlar, dastlab, arab tilidagi tabaqot an’anasi doirasida shakllangan. Tabaqot” muayyan toifadagi ki-
shilaming tarjimayi holi va ulardan qolgan rivoyatlarni jamlovchi biografik to‘plam edi.

Markaziy Osiyo, Eron tarixi, tasavvuf va hagiografiya bo‘yicha tadqiqotlar olib borgan Jurgen Paul
“Hagiographic Literature in Persia and Central Asia” magolasidagi ma’lumotlarga ko‘ra, fors madaniy hu-
dudidagi ilk hagiografik asarlar XI asr boshlarida paydo bo‘lgan. Ular arab tilidagi tabaqat-so‘fiylaming
tarjimayi holiga bag ‘ishlangan biografik to‘plamlar edi. Eng muhim ilk manbalardan biri Abu Abdurahmon
Sulamiyning “Tabaqot as-sufiya” asaridir. Shuningdek, Abu Nu’aym Isfahoniyning “Hilyat al-avliyo™ asari
ham dastlabki yirik manbalardan sanaladi.

Manoqib Sharq adabiyotida birdan yuzaga kelgan mustaqil janr emas, balki islomiy biografik va ta-
savvufiy adabiyotning dastlabki tabagot, magomot hamda hagiografik rivoyatlari negizida bosqichma-bos-
qich shakllangan. XI asrda arab tilidagi so‘fiylar tabaqoti bilan tizimlashgan bu an’ana XII-XIII asrlarda
forsiy adabiyotda rivojlanib, XIII-XIV asrlardan boshlab muayyan shayx va tarigat vakillarining fazilatlari,
karomatlari va ma’naviy maqomini markazga qo‘ygan manoqib asarlarida yanada aniq janriy xususiyat
kasb etgan®.

Tadqiqot metodologiyasi. “Manogiblar mumtoz adabiyotimizda bir janr sifatida namoyon bo‘ladi.
Ular,asosan, shayx, so‘fiy, avliyolar, shariat va tarigat vakillari haqida yaratilib, ma’lum darajada tarixiy
asosga ega. Umuman, manoqiblarning yuzaga kelishini Islomning ilk davrlari bilan bog‘lashimiz mumkin.
Muhammad alayhissalom dunyodan o‘tgach, u kishining komil axloqi va hayotini sahoba va tobe’inlar ri-
voyat gila boshladilar. Diniy masalalarga oydinlik kiritish, sharhlash uchun dindagi sunnat amallar asosi
bo‘lgan bunday rivoyatlar alohida to‘plana boshladi. Shu tarzda hadisshunoslik ilmi vujudga keldi va taraq-
qiy etdi. Keyinchalik esa “Shamoyili Muhammadiya”, “Tarixi Muhammadiy”, “Muhammad alayhissalom
qissasi” kabi tarixiy-badily asarlar yaratildi. Unda payg‘ambarimizning sifatlari, martaba va fazilatlari
Qur’ondagi boshga payg‘ambarlar gissasi singari vasf etilgan. Buning davomida “Magomati Abu Bakr
Siddiq”, “Qissasi Shahzoda Hasan”, “Qissasi Shahzoda Husayn™ kitoblari yuzaga keldi. Tasavvufta’limoti
paydo bo‘lgach, tarigatdagi ko‘pgina murakkab holatlarni izohlash zarurati tug‘ildi. Ma’lum bir amaliy bos-

qichni o‘tagan xalq gissachiligida yangi bir xarakterdagi, yo‘nalishdagi asarlar yaratish uchun zamin ham,
ehtiyoj ham bor edi. Shu asnoda, valiylar hayotidan ibratli lavhalar mangaba etila boshlagan™.!

“Manogqiblar bizning davrimizgacha ko‘p migdorda yetib kelgan va ulami barcha qo‘lyozma xazina-
lardan topish mumkin...avliyolarning manogqiblari turli-tuman hujjatli ma’lumotlarga boy bo‘lib, shubha-
siz, feodal jamiyatning ijtimoiy-iqtisodiy, sivosiy va ma’naviy hayotini o‘rganishda muhim tarixiy manba
bo‘la oladi”,? Olim Fanlar Akademiyasi Abu Rayhon Beruniy nomidagi Shargshunoslik instituti kutubxo-
nasida saglanayotgan o‘ttizdan ortiq manogqiblar nomini keltiradi va “Magqomati xoja Ahror” , “Rashahot
ayn ul-hayot”, “Jome” ul-magomati maxdumi A’zam”, “Ravzat ar-rizvon va hadiqat al-g‘ilmon”, “Nasimat
ul-quds min xadoyiq ul-uns” kabi manogiblar hagida keng to‘xtalib o‘tadi.

Tahlil va natijalar. Holot ba’zan manogib-holotlar mashhur siymolar (mutasavvuf, shoir, adib) va-
fotidan so‘ng ularning hayoti, fazilatlariga bag‘ishlanib yozilgan asardir. Holotlarni tazkiraning ma’lum za-
bardast siymolarga bag‘ishlangan xili desa bo‘ladi. Navoiyning ustozi va piri Abdurahmon Jomiy hagidagi
“Xamsat ul-mutahayyirin”, otasidek gadrdoni Sayyid Hasan Ardasherga bag‘ishlangan “Holoti Sayyid
Hasan Ardasher”, do‘sti va hamrozi Pahlavon Muhammad Kushtigir to‘g‘risidagi “Holoti Pahlavon
Muhammad” kabilar ana shunday asarlar (holot-manoqib) sirasiga kiradi.

Navoiyning “Holoti Sayyid Hasan Ardasher” va “Holoti Pahlavon Muhammad” asarlari ayrim tad-
gigotlarda manogqiblar gatorida sanalsa, ayrim manbalarda memuar — yodnomalar sirasiga kiritilgan. Bu
ikkala asar nomida holot so‘zi keltirilganligi uchun ushbu so‘zning istilohiga ham to*xtalib o‘tish joiz.

Holat so°zi arab tilidan o‘zlashgan bo‘lib, yuzaga kelgan yoki mavjud bo‘lgan vaziyat, ahvol va tu-
rish ma’nolarini bildiradi, lug‘atda holatning ko‘pligi — “holatlar”, “ahvol”; adabiy janr sifatida ma’lum bir
mo‘tabar zot — ilm va adabda mumtoz so*fivning hayoti va fazilatlari haqida hikoya giluvchi asarni angla-
tadi. Navoiyning “Holoti Sayid Hasan Ardasher”, “Holoti Pahlavon Muhammad™ kabi asarlarda ham bir
kishining hayotini aks ettirish bosh magsad qilib qo‘yilsa-da, ma’lum bir jamiyatdagi umumiy ahvol, shart-
sharoitlar, o‘sha davrga xos bo‘lgan chizgilar, shuningdek, muallif hayoti bilan bog‘liq vogeliklar ham aks
ettirilgan. Shuningdek, ushbu asarlarda Sulton Husayn Boygaro davridagi Xuroson, xususan, Hirotning ho-
lati yorqin real ma’lumotlar asosida tasvirlangan.

Alisher Navoiyning “Holoti Sayyid Hasan Ardasher” asaridan oldin ham “holot” (ahvol, tarjimai hol,
biografiya) tushunchasi Sharq adabiyoti va tasavvufiy manoqib adabiyotida mavjud bo‘lgan. Biroq asar no-
mi aynan “Holoti falonchi” shaklida bo‘lgan namunalar juda kam uchraydi. Navoiy bu nomlash usulini
mustaqil janriy shakl sifatida rivojlantirgan adiblardan biri hisoblanadi.

Tadqiqotchilaming qayd etishicha, “holot” mashhur shaxslarning hayoti va fazilatlariga bag‘ishlan-
gan biografik-manoqibiy asar turi bo‘lib, Navoiy yaratgan “Holoti Sayyid Hasan Ardasher”, keyinchalik,
“Holoti Pahlavon Muhammad™ ushbu janrning turkiy adabiyotdagi eng mukammal namunalari sanaladi.
Ma’lumki, fors-tojik va arab manbalarida ayrim avliyolar haqida yozilgan “ahvol”, “holot”, “manoqib” tipi-
dagi asarlar bo‘lgan, lekin o‘zbek adabiyotida va turkiy nasrda Navoiyning “Holoti Sayyid Hasan Arda-
sher” asari eng qadimgi va mashhur “Holot” nomli asarlardan biri sifatida e’tirof etiladi.

“O‘tmishda manoqib-holotda tasvirlanayotgan shaxs diniy-tasavvufiy martabaga ega bo‘lishi shart
qilib go‘vilgan. Navoiy ham Abdurahmon Jomiy, Sayyid Hasan Ardasher va Pahlavon Muhammad faqat-
gina ustozi yoki yaqin kishisi emas, balki o°z davrining yetuk so‘fiylari va qaysidir ma’noda o‘zining pirlari
bo‘lgani uchun ular haqgida alohida asar bitadi. Shu tariga, bu asarlarda diniy-tasavvufiy zotlar siymosi yara-
tiladi. Bu esa “Xamsat ul-mutahayyirin®, “Holoti Sayyid Hasan Ardasher” va “Holoti Pahlavon
Muhammad™ni, avvalo, manoqib va holot janriga taallugli asarlar, deb hisoblash uchun to‘la asos beradi.
Biroq Navoiy galamiga mansub manogqib-holot ruhidagi bu uch asarning G*arb va Sharq adabiyotida uch-
raydigan boshqa agiografik asarlardan keskin farq giladigan xususivatlari ham bor. Birinchidan, G*arbda
ham, Sharqda ham agiografik asarlarning aksariyati qo‘ldan qo‘lga ko“chirilib, yo‘l-yo‘lakay tahrir gilinib,
o‘zgarib boravergan. Aniqrog‘i, bu kabi asarlarda muallifning nuqtai nazari emas, balki madh etilayotgan
gqahramonning hayoti birlamchi ahamiyat kasb etgan. Ikkinchidan, ta’rif etilayotgan tarixiy shaxsni ideal-
lashtirish asosiy magsadga aylangani uchun ularda mubolag‘aga katta erk berilgan. Shu sababli bunday
asarlarda real vogealar turli to‘qima rivoyatlar bilan qo‘shilib ketgan.

Navoiy manogqib-holotlarida esa buning tamoman aksini ko‘ramiz. Birinchidan, muallif fagat o°zi
ko‘rgan-bilgan, shohid bo‘lgan, to‘la ishongan vogealarnigina qalamga oladi. Ikkinchidan, gahramon bu

